

ՀԻՄՆԱՎՈՐՈՒՄ
« «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2021 թվականի հաստատված բյուջեով նախատեսված ծրագրերից վերաբաշխել 109,726.9 հազար դրամ, որից բյուջետային ծախսերի տնտեսագիտական դասակարգման «Վարչական սարքավորումներ» հոդվածով՝ 30,152.9 հազար դրամ և «Հատուկ նպատակային այլ նյութեր» հոդվածով՝ 6,686.0 հազար դրամ, «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով՝ 72,804.0 հազար դրամ, «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով՝ 84.0 հազար դրամ:
Վերաբաշխվող գումարը նախատեսվում է ուղղել Համաշխարհային Բանկի կողմից ֆինանսավորվող «Կրթության բարելավում» ծրագրի շրջանակներում վերանորոգվող ավագ դպրոցներին գույքով ապահովմանը, մասնավորապես.

	ԴՊՐՈՑԻ ԱՆՎԱՆՈՒՄԸ
	ԳՈՒՅՔԻ ԵՎ ՊԱՐԱԳԱՆԵՐԻ ԸՆԴՀԱՆՈՒՐ ԱՐԺԵՔԸ, որից՝
	ԿԳՄՍՆ ՊԱՏՎԻՐԱՏՎՈՒ-ԹՅԱՄԲ ԳՆՄԱՆ ԸՆԹԱՑԱԿԱՐԳՈՎ ՁԵՌՔԲԵՐՎՈՂ ԳՈՒՅՔԻ ԵՎ ՊԱՐԱԳԱՆԵՐԻ ԸՆԴՀԱՆՈՒՐ ԱՐԺԵՔ
	ՊՈԱԿ-ի ՊԱՏՎԻՐԱՏՎՈՒ-ԹՅԱՄԲ ԳՆՄԱՆ ԸՆԹԱՑԱԿԱՐԳՈՎ ՁԵՌՔԲԵՐՎՈՂ ԳՈՒՅՔԻ ԵՎ ՊԱՐԱԳԱՆԵՐԻ ԸՆԴՀԱՆՈՒՐ ԱՐԺԵՔ

	«Երևանի Տ. Շևչենկոյի անվան  N  42 ավագ դպրոց» ՊՈԱԿ
	7,937.9 հազար դրամ
	3,223.9 հազար դրամ
	 4,714.0 հազար դրամ 

	«Երևանի Ա. Ղարիբյանի անվան N 142 ավագ  դպրոց» ՊՈԱԿ
	14,156.1 հազար դրամ
	5,356.1 հազար դրամ
	8,800.0 հազար դրամ

	«Վաղարշապատի Մ. Գորկու անվան N 5 ավագ դպրոց» ՊՈԱԿ
	30,880.0 հազար դրամ
	8,231.0 հազար դրամ
	22,649.0 հազար դրամ

	«Սևան քաղաքի Խ. Աբովյանի անվան ավագ դպրոց» ՊՈԱԿ
	9,543.8 հազար դրամ
	5,771.8 հազար դրամ
	3,772.0 հազար դրամ

	«Գյումրու Ակադեմիական Վարժարան» ՊՈԱԿ
	17,699.9 հազար դրամ
	5,121.9 հազար դրամ
	12,578.0 հազար դրամ

	«Արթիկ քաղաքի թիվ 3 ավագ դպրոց» ՊՈԱԿ
	8,611.3 հազար դրամ
	3,486.3 հազար դրամ
	5,125.0 հազար դրամ

	«Գորիսի Ա.Բակունցի անվ.թիվ 1 ավագ դպրոց» ՊՈԱԿ
	20,897.9 հազար դրամ
	5,647.9 հազար դրամ
	15,250.0 հազար դրամ

	ԸՆԴԱՄԵՆԸ
	109,726.9 հազար դրամ
	36,838.9 հազար դրամ
	72,888.0 հազար դրամ


Վերոնշյալ ծախսերի կատարման համար վերաբաշխվում են ՀՀ ԿԳՄՍ նախարարության 2021 թվականի պետական բյուջեի «1130. Կրթության, գիտության, մշակույթի և սպորտի  բնագավառի պետական քաղաքականության մշակում, ծրագրերի համակարգում և մոնիտորինգ» ծրագրի «11001. Կրթության, գիտության, մշակույթի և սպորտի  բնագավառի պետական քաղաքականության մշակման, ծրագրերի համակարգման և մոնիտորինգի ծառայություններ» միջոցառման բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» և «Կառավարչական ծառայություններ» հոդվածներով, ինչպես նաև  «1192. Կրթության որակի ապահովում» ծրագրի «11010. Ատեստավորման նոր համակարգի ներդրում՝ ուղղված ուսուցիչների որակի բարձրացմանը» միջոցառման բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով նախատեսված գումարները, որոնց հետագայում վերականգնման անհրաժեշտությունը բացակայում է: «1192. Կրթության որակի ապահովում» ծրագրի «11010. Ատեստավորման նոր համակարգի ներդրում՝ ուղղված ուսուցիչների որակի բարձրացմանը» միջոցառման գումարի նվազեցման հետ մեկտեղ ոչ ֆինանսական ցուցանիշները (կամավոր ատեստավորմանը մասնակցած ուսուցիչների թիվը և կամավոր ատեստավորման արդյունքում հավելավճար ստացող ուսուցիչների թվաքանակը) չեն նվազեցվում, քանի որ մինչ սույն Նախագծի շրջանառելը մի շարք որոշումներով (ՀՀ կառավարության 05․02․2021թ․ N 143-Ն, 18․03․2021թ․N 371-Ն, 27.05․2021թ․N 865-Ն, 03.06․2021թ. N 919-Ն, 17.06․2021թ․ N 1004-Ն, 29.07․2021թ. N 1239-Ն) դրանք արդեն նվազեցվել են և արդյունքում մնացել է 1250 ուսուցչի թիվ, որոնց համար նախատեսվում է իրականացնել կամավոր ատեստավորմանը:

Ընթացիկ իրավիճակը և խնդիրները.
2018 թվականից ի վեր ՀՀ կրթության, գիտության, մշակույթի և սպորտի նախարարությունը Համաշխարհային Բանկի աջակցությամբ և պետական բյուջեից համաֆինանսավորմամբ (համապատասխանաբար 80% և 20% հարաբերակցությամբ) իրականացնում է «Համաշխարհային բանկի աջակցությամբ իրականացվող «Կրթության բարելավման ծրագիր» ծրագրի շրջանակներում կապիտալ ներդրումներ ավագ, միջնակարգ և հիմնական դպրոցներում և կրթության ոլորտի կազմակերպություններում» միջոցառումը (իրականացվում է «Կրթական ծրագրերի կենտրոն» ԾԻԳ-ի միջոցով)։ Միջոցառման շրջանակներում ընտրվել է թվով 8 ավագ դպրոց, որոնցում իրականացվում են հիմնանորոգման աշխատանքներ։ Այդ դպրոցներն են․
1. Երևանի Հայկական Մանկավարժական Համալսարանի հենակետային ավագ դպրոց վարժարան 
2. ՀՀ Գեղարքունիքի մարզի Սևան քաղաքի Խ.Աբովյանի անվան ավագ դպրոց
3. Երևանի թիվ 42 ավագ դպրոց
4. Երևանի թիվ 142 ավագ դպրոց
5. ՀՀ Սյունիքի մարզի Գորիսի քաղաքի Ա.Բակունցի անվան  թիվ 1 ավագ դպրոց 
6. ՀՀ Շիրակի մարզի Արթիկ քաղաքի թիվ 3 ավագ դպրոց
7. ՀՀ Շիրակի մարզի Գյումրու Ակադեմիական վարժարան
8. ՀՀ Արմավիրի մարզի Վաղարշապատ քաղաքի թիվ 5 ավագ դպրոց։
Վերոնշյալ դպրոցներից Գյումրու Ակադեմիական վարժարանի հիմնանորոգման աշխատանքներն արդեն ավարտվել են, իսկ մնացած դպրոցներինը՝ գտնվում են ավարտական փուլում։ Հիմնանորոգումից հետո վերոնշյալ ավագ դպրոցները կունենան կրթության համար բարենպաստ և արդի պահանջներին համապատասխանող շենքային պայմաններ։
Համաշխարհային Բանկի կողմից իրականացվող ծրագրով չի նախատեսվել հիմնանորոգվող դպրոցների համապատասխան գույքով ապահովումը։ Ուստի առաջացել է անհրաժեշտություն պետական բյուջեից հատկացնել լրացուցիչ միջոցներ՝ ժամանակակից և կրթական չափորոշիչների ապահովման համար անհրաժեշտ դպրոցական գույքի ձեռքբերման համար։
Վերոնշյալ ավագ դպրոցներից Երևանի Հայկական Մանկավարժական Համալսարանի հենակետային ավագ դպրոց վարժարանը անհրաժեշտ գույքը և պարագաները ձեռք է բերում սեփական միջոցների հաշվին։ Ինչ վերաբերում է մնացած 7 դպրոցին, ապա վերջինների համար անհրաժեշտ է ձեռք բերել թվով 2126 սեղան (աշակերտական, ուսուցչական, ճաշասեղան և այլն), թվով 4183 աթոռ (աշակերտական, ուսուցչական և այլն), թվով 320 պահարան (ներառյալ՝ զգեստապահարանները), թվով 146 գրատախտակ, թվով 207 մարզական գույք և պարագաներ, որոնք անհրաժեշտ են «Ֆիզիկական կուլտուրա» առարկայի չափորոշչի ապահովման համար (գնդակներ, մարմնամարզական պատեր, ցատկակամրջակներ, մագլցման պարաններ, բասկետբոլի խաղային կոմպլեքսներ և այլն), թվով 33 լաբորատոր սարք և գործիք (հալեցնող փուքսի օդամղիչ սարքեր, սեղանի մամլակներ, տարատեսակ ձեռքի գործիքներ և այլն), ինչպես նաև այլ գույք և պարագաներ (կախիչներ, ընդունարանի կահույք և այլն)։ Ձեռքբերվող Գույքի և տարբեր պարագաների բաշխման ցանկը ըստ դպրոցների կցվում է։
ՀՀ կրթության, գիտության, մշակույթի և սպորտի նախարարությունը ձեռնարկել էր մրցութային կարգով գույքի ձեռքբերման գործընթացը՝ «Գնումների մասին» օրենքի 15-րդ հոդվածի 6-րդ մասին համապատասխան (պայմանով մրցույթ)։ Արդյունքում պայմանագրերի հիմնական մասը արդեն կնքվել է /կնքված պայմանագրերի լուսապատճենները կցվում են/, մի մասի գնումների գործընթացները 2 անգամ հայտարարվել են չկայացած՝ «Գնումների մասին» օրենքի 37-րդ հոդվածի 1-ին մասի 3-րդ կետի հիմքով (ոչ մի հայտ չի ներկայացվել)։ Հաշվի առնելով, որ գնումների մրցույթի չկայացման հիմնական պատճառը ապրանքների մեծ քանակն է՝ չկայացած գնումների մասով գումարները որոշվել է հատկացնել ՊՈԱԿ-ներին՝ յուրաքանչյուրն իր մասով գնման գործընթացը կազմակերպելու համար։
Բացի թվարկված գույքի տեսակներից և այլ պարագաներից նախատեսվում է ձեռք բերել նաև համակարգիչներ և հանդիսությունների դահլիճի թիկնաթոռներ։ Դրանց գնման մրցույթները նույնպես հայտարարված են՝ «Գնումների մասին» օրենքի 15-րդ հոդվածի 6-րդ մասին համապատասխան (պայմանով մրցույթ), սակայն մրցույթը չի կայացել։ Ներկայացվող Նախագծով դրանց համար գումար չի հատկացվում՝ ելնելով Նախարարության 2021 թվականի բյուջեով նախատեսված գումարներից առկա ազատ միջոցների ծավալից։ Հաշվի է առնվում նաև այն հանգամանքը, որ դպրոցներն ունեն համակարգիչներ դասապրոցեսը պատշաճ կազմակերպելու համար, և դրանք նորերով փոխարինելու և քանակն ավելացնելու համար Նախարարությունը վերաբաշխման միջոցով գումար կհատկացնի մրցույթի արդյունքում կնքված պայմանագրերի հիման վրա։
Կարգավորման նպատակը և բնույթը. 
Ուսումնական հաստատությունների շենքային պայմանների բարելավման գործընթացը կրում է շարունակական բնույթ։  Որոշման նախագծով կատարվող 2021 թվականի պետական բյուջեի վերաբաշխմամբ գումար կհատկացվի Համաշխարհային Բանկի կողմից ֆինանսավորվող «Կրթության բարելավում» ծրագրի շրջանակներում հիմնանորոգվող ավագ դպրոցներին գույքով ապահովման համար: 
Ուսումնական հաստատությունների շենքային պայմանների բարելավումը և ժամանակակից գույքով ապահովումը կնպաստի ուսումնական պրոցեսի առավել արդյունավետ կազմակերպմանը։
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունմամբ Համաշխարհային Բանկի աջակցությամբ իրականացվող «Կրթության բարելավում» ծրագրի շրջանակներում վերանորոգվող ավագ դպրոցները կապահովվեն կրթական չափորոշիչներին համապատասխան դասապրոցեսը կազմակերպելու համար անհրաժեշտ գույքով և պարագաներով:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026 թթ. ծրագրի «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկա




